
Sesuatu perkara yang buruk telah berlaku pada Sara. Polis 
sedang menyiasat sama ada seseorang telah melanggar 
undang-undang. 

Sekarang Sara akan pergi ke mahkamah untuk memberitahu 
Hakim apa yang berlaku. Sama seperti kamu!

Sara berasa agak takut kerana dia tidak pernah pergi ke 
mahkamah sebelum ini. Bolehkah anda lukiskan bagaimana 
perasaan Sara?

Namun, Sara teringat bahawa ada ramai orang yang akan 
membantunya. Mereka akan memastikan Sara sentiasa 
selamat.

Mahkamah adalah bangunan besar dan terdapat banyak bilik.

Sara akan masuk ke dalam salah satu bilik di mana Hakim dan 
beberapa orang akan berbincang tentang apa yang telah 
berlaku.

Akhirnya, hari untuk Sara ke mahkamah sudah tiba. 

Setibanya di mahkamah, Sara perlu menunggu seketika. 
Dia agak bimbang tetapi pekerja sosial yang membantunya 
selama ini sedang menemaninya semasa dia menunggu. 
Ini membuatnya rasa lega.

Apabila tiba masanya untuk Sara menjawab soalan di dalam 
mahkamah, seseorang datang mendapatkannya.  

Sara dibawa masuk ke dalam bilik mahkamah agar Hakim, 
Pendakwa dan Peguam Bela dapat menanyakan kepadanya 
tentang apa yang telah berlaku.

Sara agak takut untuk berjumpa dengan Tertuduh.

Namun ada beberapa cara untuk membuatnya rasa lebih lega.

Sara boleh memegang mainan kegemarannya agar dia rasa 
selamat.

Hakim boleh membenarkan pekerja sosial Sara duduk dekat 
dengannya apabila dia menjawab soalan-soalan.

Ataupun Sara boleh menjawab soalan-soalan dari sebuah 
bilik bersebelahan dengan bilik mahkamah. Dengan cara 
ini, dia dapat melihat semua orang di dalam bilik mahkamah 
melalui televisyen.

Mula-mula, Hakim menanyakan beberapa soalan kepada Sara.

Kemudian, Pendakwa pula menyoal Sara.

Selepas itu, Peguam Bela pula menanyakan soalan kepada 
Sara.

Ada beberapa soalan yang mudah seperti “Berapakah 
umur awak, Sara?”.

Namun, soalan-soalan lain agak sukar kerana Sara perlu 
ingat kembali perkara-perkara yang telah lama berlaku. 
Bercakap mengenai perkara-perkara itu membuat Sara 
sedih tetapi Sara tahu betapa pentingnya untuk Hakim 
mendengar perkara yang sebenar.

Lalu Sara menjawab soalan-soalan dengan jujur. Apabila 
tidak faham soalan yang ditanya, Sara hanya menyatakan 
“Saya tidak faham soalan itu”. Kemudian, soalan itu ditanya-
kan dengan cara yang lain agar Sarah dapat memahaminya.

Jikalau Sara tidak ingat, dia akan menyatakan “Saya tidak 
ingat” dan itu dibolehkan.

Saya tidak 
faham soalan 
itu.

Saya tidak 
ingat.



Sara tahu betapa pentingnya untuk tidak meneka jawapan 
bagi soalan yang ditanya. Dia menjawab soalan hanya apa-
bila memahami soalan itu.

Semasa sedang menjawab soalan-soalan, Sara perlu ke 
tandas!

Sara bertanya kepada Hakim jika mereka boleh berhenti 
sebentar supaya dia dapat pergi ke tandas. Lalu mereka 
berhenti sebentar.

Pada suatu ketika, Sara berasa letih. Dia telah menjawab 
soalan-soalan untuk masa yang agak lama! Lalu Sara bertan-
ya kepada Hakim jika dia boleh berehat sebentar kerana dia 
letih. Itu dibolehkan! 

Dapatlah Sara berehat sebentar.

Itu sahaja! Sudah selesai! Sara telah melakukan sesuatu 
yang sangat penting dengan menjawab soalan-soalan itu 
dengan jujur.

Setelah mendengar kesemua jawapan saksi-saksi, Hakim 
akan mempertimbangkan semua perkara yang telah beliau 
dengar di dalam mahkamah.

Setelah mempertimbangkan semua perkara buat seketika, 
Hakim akan menentukan apa yang akan berlaku kepada 
Tertuduh.

Sara tidak tahu apa yang akan berlaku seterusnya tetapi 
dia tahu bahawa ramai orang yang ingin dia selamat dan 
gembira!

Apakah yang membuat anda gembira? Lukiskannya di sini.

Maklumat untuk Para Penjaga dan Pekerja Sosial

Buku ini adalah gabungan usaha oleh 4 pertubuhan di Singapura untuk menyo-
kong mereka yang bekerja dengan saksi-saksi yang mudah tergugat sewaktu 
mereka melalui proses keadilan jenayah, terutama sekali perbicaraan jenayah.

Bahan-bahan lanjut sedang disiapkan. Sila ke lelaman pertubuhan-pertubuhan 
yang terlibat dalam projek ini jika anda ingin mendapatkannya atau bahan-bah-
an tambahan apabila ianya tersedia.

